
Annotatsiya: Mazkur maqolada boshlang‘ich sinf o‘qish savodxonligi darslarida o‘quvchilarning so‘z boyligini oshirish va 
nutqiy ko‘nikmalarini shakllantirish masalalari yoritilgan. Tadqiqotda interfaol metodlar, innovatsion pedagogik texnologi­
yalar hamda matn bilan ishlash usullarining ahamiyati tahlil qilinadi. Shuningdek, o‘quvchilarning og‘zaki va yozma nutqini 
rivojlantirishda samarali metod va topshiriqlar tavsiya etiladi.

Kalit so‘zlar: boshlang‘ich ta’lim, o‘qish savodxonligi, so‘z boyligi, nutqiy ko‘nikma, interfaol metodlar, nutqiy kompeten­
siya, matn bilan ishlash.
Abstract: This article highlights the issues of increasing students’ vocabulary and developing speech skills in primary 
school reading literacy classes. The study analyzes the importance of interactive methods, innovative pedagogical tech­
nologies, and methods of working with text. Additionally, effective methods and tasks are recommended for developing 
students’ oral and written speech. As a result, effective ways to expand the vocabulary and develop speech competence 
in reading literacy classes are determined.

Key words: reading literacy, vocabulary, speech skills, primary education, interactive methods, competence, working 
with text.
Аннотация: В данной статье освещаются вопросы повышения словарного запаса и формирования речевых 
навыков учащихся на уроках читательской грамотности в начальных классах. В исследовании анализируется 
значение интерактивных методов, инновационных педагогических технологий и методов работы с текстом. Также 
рекомендуются эффективные методы и задания для развития устной и письменной речи учащихся. В результате 
определяются эффективные способы расширения словарного запаса и развития речевой компетенции на уроках 
читательской грамотности.

Ключевые слова: читательская грамотность, словарный запас, речевые навыки, начальное образование, инте­
рактивные методы, компетенция, работа с текстом.

KIRISH
Hozirgi globallashuv va axborot texnologiyalari jadal rivojlanayotgan davrda taʼlim tizimiga qoʻyilayotgan 

talablar tubdan oʻzgarib bormoqda. Ayniqsa, boshlangʻich taʼlim bosqichida oʻquvchilarning og‘zaki va yozma 
nutqini rivojlantirish masalasi dolzarb pedagogik muammolardan biri sifatida namoyon boʻlmoqda.

Boshlangʻich taʼlim bosqichida o‘qish savodxonligi darslarida o‘quvchilarning og‘zaki va yozma nutqini 
shakllantirish va rivojlantirish fanning oldiga qo‘yilgan asosiy vazifalaridan sanaladi. Bu bosqichda oʻquvchi­
larda nafaqat oʻqish koʻnikmalari, balki fikrlash, tushunish va matn bilan ishlash kompetensiyalari shakllanadi. 
Shu sababli oʻqish savodxonligi darslarining maqsad va vazifalarini toʻgʻri belgilash hamda ularni samarali 
amalga oshirish taʼlim sifati va natijadorligining muhim omili hisoblanadi.

MAVZUGA OID ADABIYOTLAR SHARHI
Oʻqish savodxonligi darslarining asosiy maqsadi oʻquvchilarda ongli, ifodali va tez oʻqish koʻnikmalarini 

shakllantirish, matn mazmunini anglash, tahlil qilish va undan xulosa chiqarish qobiliyatlarini rivojlantirishdan 
iborat[1]. Bunda oʻquvchi faqatgina harflarni tovushga aylantiruvchi emas, balki oʻqigan matni ustida fikr yurita 
oladigan, uni hayotiy vaziyatlar bilan bogʻlay oladigan shaxs sifatida shakllanishi koʻzda tutiladi.

Ma’lumki, o‘qish ko‘nikmasi orqali inson borliq, jamiyat haqida bilimga ega bo‘ladi. О‘qish о‘quvchidа 
tа’limning dаstlаbki bоsqichlаridа, bоlаlikdа о‘zlаshtirilаdigаn qоbiliyаt еmаs, bаlki shаxsning butun umri 
dаvоmidа turli kоntеkstlаrdа о‘z tеngdоshlаri vа kеng jаmоаtchilik bilаn mulоqоt qilish аsоsidа rivоjlаntirilib 
bоrilаdigаn bilim, kо‘nikmа vа mаlаkаlаr yig‘indisidir[2].

Tilshunоs M.Gulyаmоvа “Nutq fаоliyаtining bu turi оrqаli аxbоrоt-mа’lumоt оlish, dunyоqаrаshni kеngаy
tirish hаmdа sо‘z bоyligini oshirib bоrishgа еrishilаdi, yа’ni о‘quvchilаr kеrаkli аxbоrоtni оlаdilаr, о‘z bilmlаrini 
оshirаdilаr, mustаqil vа tаnqidiy fikrlаydilаr, bu jаrаyоn rеtsерtiv qоbiliyаtdir[3], - dеydi.

О‘qish bоsqichmа-bоsqich yuzаgа kеlаdigаn bеlgilаrni dеkоdlаshning kоgnitiv hаrаkаtidir. О‘qish nutq 
fаоliyаtining turi sifаtidа yоzmа аxbоrоtni idrоk qilish, tushunish, mulоhаzа yuritish vа munоsаbаt bildirishgа 
qаrаtilgаn murаkkаb jаrаyоndir.

Оlimа N.N.Smеtаnnikоvаning fikrichа, “О‘qish savodxonligi shаxsning intеllеktuаl qоbiliyаtlаri vа shаxsiy 
xususiyаtlаri аsоsidа shаkllаnаdigаn shаxsiy sifаti, shаxsning umumiy mаdаniyаti аsоsidа shаkllаngаn, раydо 
bо‘lаdigаn tа’lim, аkаdеmik, ijtimоiy muаmmоlаrni hаl qilish imkоniyаtini tа’minlаydigаn о‘qishni sаqlаsh 
sifаtidir[4]. Ushbu nutqiy fаоliyаt turining rivоjlаngаnlik dаrаjаsi о‘quvchilаrning intеllеktuаl qоbiliyаtlаri bilаn 
birgа ulаrdаgi insоniy fаzilаtlаri о‘sib bоrishidа nutqiy mаdаniyаt vа milliy о‘zlikni аnglаshgа imkоn bеrаdi[5]. 

TADQIQOT METODOLOGIYASI
Boshlang‘ich sinflarning о‘qish savodxonligi darslari о‘z mohiyati, maqsad va vazifalariga kо‘ra ta’lim 

tizimida alohida о‘rin tutadi. Negaki uning zaminida savodxonlik va axloqiy-ta’limiy tarbiya asoslari turadi. 
O‘qish malakalarining sifatlariga badiiy asar matnini to‘g‘ri, tez, ongli va ifodali o‘qish kiradi[6]. O‘qish dars­

larida o‘quvchilarning o‘qish malakalari shakllantiriladi va takomillashtiriladi. 
O‘qish malakasining sifatlari o‘zaro bog‘liq bo‘lib, ularning asosi ongli o‘qish hisoblanadi. O‘quvchi matnni 

tez va to‘g‘ri o‘qisa-yu, anglab o‘qimasa yoki uning tez o‘qishi natijasida boshqalar matn mazmunini tush­
unmasa, to‘g‘ri o‘qisa-yu, o‘ta sekin o‘qisa, nutq birliklari orasida to‘xtamlarga e’tibor bermasa, matnda ifoda 
etilayotgan fikr tushunilmaydi. Muayyan tezlikda va to‘g‘ri o‘qish ongli o‘qishga xizmat qiladi, to‘g‘ri, tez va ongli 
o‘qish esa ifodali o‘qishning asosi hisoblanadi. 

O‘qish savodxonligini egallash maktabda o‘qitiladigan barcha predmetlarni muvaffaqiyatli o‘zlashtirishning 
muhim sharti hisoblanadi. O‘qish faoliyatning asosiy turi bo‘lib, o‘quvchilarni g‘oyaviy-siyosiy, aqliy, estetik va 
nutqiy tomondan rivojlantirish uchun juda katta imkoniyat yaratadi. Bu jarayon esa o‘qish malakalarini o‘stirish 
va takomillashtirish ustida tizimli va maqsadga muvofiq ishlashni talab qiladi.

O‘qish savodxonligini egallash ancha murakkab bo‘lib, uni shakllantirish uzoq vaqtni talab etadi. Psixolog 
olim T.G.Yegorov o‘qish malakalarini shakllantirish jarayonini uch bosqichga ajratadi: analitik bosqich, sintetik 
bosqich va avtomatlashgan bosqich[7].

Analitik bosqich savod o‘rgatish davriga to‘g‘ri keladi, bunda so‘zni bo‘g‘in-harf tomonidan tahlil qilish va 
bo‘g‘inlab o‘qish malakasi shakllantiriladi. Sintetik bosqich uchun so‘zni sidirg‘a o‘qish xarakterlidir; bunda 
so‘zni ko‘rish orqali idrok qilish va uning talaffuzi so‘z ma’nosini anglash bilan asosan mos keladi. O‘qish so‘z 
ma’nosini idrok qilish bilan amalga oshadi. O‘quvchilar sintetik bosqichga 3-sinfda o‘tadilar. Bundan keyingi 
yillarda o‘qish avtomatlasha boradi. 

O‘qish darslarida asar ustida ishlashni shunday tashkil etish kerakki, asar mazmunini tahlil qilish o‘qish 
malakalarini takomillashtirishga yo‘naltirilgan bo‘lsin.

To‘g‘ri o‘qish deganda xato qilmasdan, yanglishmasdan o‘qish tushuniladi, ya’ni to‘g‘ri o‘qish so‘zning 
tovush-harf tarkibini, grammatik shakllarni buzmasdan, so‘zdagi tovush yoki bo‘g‘inni tushirib qoldirmay, 
boshqa tovushni qo‘shmay, harflar o‘rnini almashtirmay, aniq talaffuz qilib, so‘zga urg‘uni to‘g‘ri qo‘yib o‘qish 
hisoblanadi.

M.Odilova va T.Ashrapovalar “Adabiy talaffuz me’yorlariga qo‘yilgan barcha talablar to‘g‘ri o‘qish ko‘nikma­
siga ham taalluqlidir”[8], - deb ta’kidlaydilar.

Rus metodisti Yakovleva to‘g‘ri o‘qishga quyidagicha ta’rif bergan: “To‘g‘ri o‘qish - bu materialni tovush 
tomondan xatosiz va bir tekisda ravon nusxa ko‘chirishdir”[9]. Demak, to‘g‘ri o‘qish so‘zning tovush tarkibini, 
grammatik shaklini buzmasdan adabiy-orfoepik me’yorlar asosida o‘qishdir.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

261

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, aprel, 4(4)-son

TAHLIL VA NATIJALAR
Boshlang‘ich sinf o‘quvchilarida idrok etish, talaffuz qilish va matn mazmunini tushunish o‘rtasida puxta 

sintez yo‘q bo‘lgani uchun ular o‘qishda xatoga yo‘l qo‘yadilar. Bu esa matn mazmunini tushunishni qiyinlashti­
radi.

To‘g‘ri o‘qish so‘zning uzun-qisqaligiga, o‘quvchining so‘z boyligiga, ya’ni so‘zning leksik ma’nosini 
qanchalik bilishiga hamda so‘zning bo‘g‘in va morfemik tarkibiga bog‘liq. O‘quvchilar ko‘pincha quyidagi sabab­
larga ko‘ra xatoga yo‘l qo‘yadilar:

1.	 So‘zni talaffuz qilish bilan uning ma’nosini tushunish o‘rtasida puxta sintez bo‘lmagani uchun bola so‘zning 
oldin tovush tomonini ko‘radi, uni talaffuz qilishga oshiqadi. So‘zning ma’nosini esa e’tibordan chetda qol
diradi.

2.	 So‘z ko‘p bo‘g‘inli bo‘lib, bola uni oldin eshitmagan bo‘lsa, xatoga yo‘l qo‘yadi.

3.	 So‘zning ma’nosini bilmaslik tufayli xatoga yo‘l qo‘yadi.

4.	 Tez o‘qiyman deb xatoga yo‘l qo‘yadi.

5.	 To‘g‘ri o‘qish yorug‘likka va yorug‘likning tushishiga ham bog‘liq.

6.	 Undosh tovush so‘zning o‘rtasida va oxirida kelgan yopiq bo‘g‘inli so‘zlarni o‘qishda qiynaladilar.

Xato o‘qishning oldini olish uchun quyidagilar e’tiborga olinadi:

1.	 Matnni o‘qitishdan oldin undagi o‘qilishi qiyin so‘z, birikma va gaplarni aniqlash va ular ustida ishlash usul­
larini belgilab olish. Tuzilishi murakkab so‘zlarni bo‘g‘inlab o‘qilishini mashq qildirish.

2.	 Matnni o‘qishdan oldin uning mazmunini tushunishni qiyinlashtiradigan so‘zlarning lug‘aviy ma’nosini 
tushuntirish. So‘z ma’nosini izohlash usullarini aniqlash.

3.	 Vazifalarni aniq va tushunarli qilib berish.

4.	 Matnni diqqat-e’tibor bilan o‘qishlari uchun sharoit yaratish.

5.	 Oldin ichda o‘qitish, so‘ng ovoz chiqarib o‘qitish.

6.	 O‘qitishda o‘quvchilarning individual xususiyatlarini hisobga olish, ya’ni matnni oson, o‘rtacha qiyinlikda va 
qiyin o‘qiladigan o‘rinlarini belgilab olib, unga kuchi etadigan o‘quvchilarga oldindan taqsimlab berish.

7.	 O‘quvchilarning o‘qishini muntazam tekshirib turish. 

8.	 Xatoning xarakteriga qarab, uni metodik tomondan to‘g‘ri tuzatish yo‘lini aniqlash.

9.	 O‘quvchilarni xato qilish mumkin bo‘lgan o‘rindan ogohlantirib turish.

10.	 Xatcho‘pdan foydalanish.

11.	 Xato o‘qish o‘quvchining shaxsiy ko‘ruv sezgisiga bog‘liq bo‘lsa, bu jihatni ham hisobga olish.

O‘qituvchining tuzilishi murakkab so‘zlarni oldindan xattaxtaga yoki kartonga bo‘g‘inlarga bo‘lib yozib 
qo‘yib, o‘quvchilarga ovoz chiqarib birgalikda o‘qitishi yaxshi natija beradi.

O‘quvchilar yo‘l qo‘ygan xato ikki xil yo‘l bilan tuzatiladi: 

1.	 O‘quvchi so‘z oxiridagi qo‘shimchani noto‘g‘ri o‘qisa, o‘quvchini o‘qishdan to‘xtatmasdan xatoni to‘g‘rilash 
mumkin.

2.	 Xato o‘qish bilan gaplarning mazmuni buzilsa, qayta o‘qitish usulidan foydalaniladi. Bunda o‘quvchiga 
o‘qigan matni yuzasidan savol berilsa, o‘quvchi e’tiborli bo‘lib qayta o‘qiydi. 

Tez o‘qish me’yoriy tezlikda o‘qish bo‘lib, bunda o‘qish sur’ati matnning mazmunini tushunishdan ajralib 
qolmasligi kerak. O‘qish tezligi matnni tushunish tezligi bilan muvofiq ravishda o‘sib borishi lozim. O‘qilayotgan 
asar mazmunini o‘zlashtirishni, matn mazmunini ongli idrok etishni ta’minlaydigan o‘qish tez o‘qish deyiladi.

O‘qish sifatlarini yaxshi o‘zlashtirgan holda o‘quvchilarning o‘qish sur’ati bir-biridan farq qiladi. Bu dastur 
talablarini bajarmadi, degan gap emas. Og‘zaki nutq tempiga to‘g‘ri keladigan o‘qish sur’ati normal tezlik 
hisoblanadi. Chunki o‘ta tez ham, o‘ta sekin o‘qish ham matn mazmunini o‘zlashtirishni qiyinlashtiradi.

O‘qish tezligi to‘rt yil davomida to‘g‘ri va ongli o‘qish bilan bog‘liq holda asta ortib boradi. O‘qish tezligini 
tekshirganda o‘qituvchi o‘qiladigan materialning xarakterini, ya’ni g‘oyaviy-mavzuviy murakkabligini, so‘z va 
gaplarning tuzilishini, ularning bolalar nutqida qaydarajada ishlatilishini, o‘qishning to‘g‘ri va ongli bo‘lishini 

hisobga oladi. O‘quvchilarning o‘qish tezligi har xil bo‘ladi, albatta. O‘qituvchining vazifasi barcha o‘quvchilarning 
o‘qish tezligini, iloji boricha bir xillikka keltirishdan iborat. O‘qish sur’atini oshirishda tez aytishlarni, maqollarni 
yod oldirish va matnni ovoz chiqarib o‘qishni mashq qilish kabilar samarali usullardan hisoblanadi.

Ongli o‘qish yaxshi o‘qishning asosiy sifati hisoblanadi. Ongli o‘qish o‘qilgan matnning aniq mazmunini, 
asarning g‘oyaviy yo‘nalishini, obrazlarini va badiiy vositalarining rolini tushunib o‘qish, shuningdek, asarda 
tasvirlangan voqea-hodisalarga o‘z munosabatini ifodalay olishdir. Ongli o‘qish o‘z navbatida, o‘quvchilarning 
zarur hayotiy tajribasiga, so‘zning leksik ma’nosini, gapda so‘zlarning bog‘lanishini tushunishga va bir qator 
metodik shartlarga bog‘liq. Hozirda ongli o‘qish atamasi adabiyotlarda va maktab tajribasida ikki ma’noda: 
birinchidan, o‘qish jarayonini egallashga nisbatan o‘qish texnikasi ma’nosida, ikkinchidan, keng ma’nodagi 
o‘qishga nisbatan o‘qish sifatlaridan biri ma’nosida qo‘llanadi.

Matnni ongli o‘qish uchun o‘quvchilar to‘g‘ri, me’yorida o‘qishni egallagan bo‘lishlari va o‘qish jarayonida 
qiynalmasligi talab etiladi. O‘quvchilar matnni ongli o‘qishlari uchun matn mazmuni va badiiy vositalari jihatidan 
tahlil qilinadi.

Ongli o‘qishning muhim sharti asar qurilishi va mazmunini tushunish hisoblanadi. O‘qituvchi ongli o‘qishni 
matnni ifodali o‘qishga va asar mazmuni yuzasidan berilgan savollarga javobning to‘g‘riligiga, asar voqealari 
va qahramonlarning xatti-harakatiga bildirgan munosabatiga qarab baholaydi. Ongli o‘qish va ifodali o‘qish 
bir-birini taqozo qiladi, ammo bir-biriga aynan o‘xshamaydigan o‘qish sifatlaridir.Ifodali o‘qish. Ifodali o‘qish 
intonastiya – ohang yordamida asarning g‘oyasi va jozibasini to‘g‘ri, aniq, yozuvchi niyatiga mos ravishda 
ifodalay bilishdir. “Ifodali o‘qish adabiyotni aniq va ko‘rgazmali o‘qitishning dastlabki va asosiy shaklidir”[10], deb 
ta’kidlaydi metodist olima M.A.Ribnikova. Demak, ifodali o‘qishning asosiy vazifasi asarning mazmunini va 
emostionalligini intonastiya orqali o‘quvchilarga ko‘rgazmali qilib ko‘rsatishdir. Ifodali o‘qishning asosiy tamoyili 
o‘qiladigan asar g‘oyasi va badiiy qimmatini chuqur tushuntirishdir[11]. 

Intonastiya (ohang). Intonastiya og‘zaki nutqning birgalikda harakat qiluvchi elementlari: urg‘u, nutq tempi 
va ritmi, pauza, ovozning past-balandligining yig‘indisidir. Bu elementlar bir-biriga ta’sir etadi va hammasi birga­
likda asarning mazmunini, g‘oyasini, qahramonlarning turli kayfiyatini, ichki kechinmalarini ifodalaydi.

O‘quvchilar ifodali nutq asoslarini egallashlari uchun muhim shartlar quyidagilardan iborat:

1.	 Nutq jarayonida nafasni to‘g‘ri olish va to‘g‘ri taqsimlay bilish.

2.	 Har bir tovushning to‘g‘ri artikulyastiyasi va aniq dikstiya (burro gapirish) malakasini egallash.

3.	 Adabiy talaffuz me’yorlarini egallash.

Bu shartlar faqat ifodali o‘qishgagina emas, balki ifodali nutqqa, ya’ni hikoya qilishga ham taalluqlidir. 
O‘quvchining har qanday og‘zaki hikoyasi ifodali bo‘lishi zarur.

Ifodali o‘qishning asosiy vositalaridan biri ovozdir. Ovoz nafas bilan uzviy bog‘lanadi. Shuning uchun 
o‘qituvchi bolalarning ifodali nutqi ustida ishlashni talaffuz qilayotganda o‘z nafasini boshqara olish va ovozdan 
to‘g‘ri foydalanishga o‘rgatishdan boshlaydi. Ovoz kuchi baland-pastlik, uzun-qisqalik, tezlik (temp), yoqimli-
yoqimsizlik xususiyatlari bilan xarakterlanadi. O‘quvchilar matn mazmuniga qarab, baland yoki past ovozda 
o‘qish(gapirish)ga, nutqda tez, o‘rtacha yoki sekin tempni tanlashga, biror tuyg‘uni ifodalashga o‘rganadilar. 
Ifodali o‘qishga o‘rgatishda o‘quvchilar pauza va logik urg‘u bilan ham tanishtiriladi. 

Ifodali o‘qishga tayyorlanish shartli ravishda uch bosqichga bo‘linadi:
1.	 Asarning aniq mazmunini tushunish, unda qatnashgan shaxslarning xatti-harakatini tahlil qilish, asarning 

g‘oyasini belgilash, ya’ni asarning g‘oyaviy-mavzuviy asosini, uning obrazlarini badiiy vositalari bilan yaxlit 
holda tushunish.

2.	 Matnning qaysi joyida to‘xtam (pauza) qilishni, mantiqiy urg‘uning o‘rnini, o‘qish tempini belgilab olish.
3.	 O‘qishni mashq qilish, muallif fikrini, uning tasvirlangan voqea-hodisalarga va qatnashuvchi shaxslarga 

munosabatini ovoz bilan ifodalay olish uchun matnni qayta o‘qish.
Asarning mazmuni va g‘oyaviy yo‘nalishini tahlil qilish ifodali o‘qishga o‘rgatish bilan bog‘lab olib boriladi. 

Ifodali o‘qishga o‘rgatishda matn mazmunini tushunish, muallif hikoya qilgan voqealarga o‘z munosabatini bildi­
rish asosiy vazifa hisoblanadi. O‘quvchilarda ifodali o‘qish malakasini shakllantirish uchun asarni o‘qituvchining 
ifodali o‘qishi muhim ahamiyatga ega. 

XULOSA
Boshlangʻich sinf oʻqish savodxonligi darslarining maqsad va vazifalari zamonaviy taʼlim talablari asosida 

tobora kengayib bormoqda. Ular nafaqat oʻqish koʻnikmalarini, balki oʻquvchining shaxsiy, ijtimoiy va intellektual 
rivojlanishini taʼminlashga qaratilgan kompleks tizim sifatida namoyon boʻlmoqda. Shu bois, ushbu darslarni 
innovatsion yondashuvlar asosida tashkil etish taʼlim samaradorligini oshirishning muhim sharti hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

